
No							                                                ____   ___________	2019թ.
                      


«ԵՐԵՎԱՆ ՋԱԶ ՖԵՍՏ» ԱՄԵՆԱՄՅԱ ՄԻՋԱԶԳԱՅԻՆ ՋԱԶ ՓԱՌԱՏՈՆԻ ՇՐՋԱՆԱԿՆԵՐՈՒՄ ԿԱՅԱՑԱԾ ՀԱՄԵՐԳՆԵՐԻ  ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

     Ղեկավարվելով «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ «Երևան Ջազ Ֆեստ» ամենամյա միջազգային ջազ փառատոնի շրջանակներում կայացած համերգներին աջակցելու նպատակով՝





Հ Ր Ա Մ Ա Յ ՈՒ Մ   Ե Մ


           1.   Հաստատել  «Երևան Ջազ Ֆեստ» ամենամյա   միջազգային   ջազ   փառատոնի շրջանակներում կայացած համերգների  ծրագիրը` համաձայն հավելվածի:  
      2. «Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջո-ցառման համար (տող՝ «Աջակցություն այլ մշակութային  միջոցառումների և ծրագրերի իրականացմանը») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 1000.0 (մեկ միլիոն) դրամ` «Երևան Ջազ Ֆեստ» ամենամյա միջազգային ջազ փառատոնի շրջանակներում կայացած համերգների իրականացման նպատակով «Արամ Խաչատրյան» համերգասրահի վարձակալության ծախսերի փոխհատուցմանը: 
     3. Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարին սույն հրամանի 2-րդ կետում նշված գումարը հատկացնելու համար հրամանի ուժի մեջ մտնելու պահից 15-օրյա ժամկետում կնքել պայմանագիր (այսուհետ` պայմանագիր) «Հայաստանի ազգային ֆիլհարմոնիկ նվագախումբ» ՊՈԱԿ-ի հետ:
     4. Նախարարության ժամանակակից  արվեստի վարչության պետին`
1) հսկողություն իրականացնել պայմանագրի, պայմանագրով սահմանված աշխատանքների կատարման և բովանդակային հաշվետվության ներկայացման ժամկետի կատարման նկատմամբ:
2)  պայմանագրով նախատեսված բովանդակային հաշվետվությունը ստանալուց հետո 10 աշխատանքային օրվա ընթացքում դրա վերաբերյալ եզրակացությունը տրամադրել ֆինանսաբյուջետային վարչությանը:
 3)  մինչև պայմանագրի գործողության ժամկետի ավարտը նախարարության գլխավոր քարտուղարի հաստատմանը ներկայացնել պայմանագրով նախատեսված            աշխատանքների կատարման վերաբերյալ հանձնման-ընդունման արձանագրության     նախագիծը և    բովանդակային հաշվետվությունը։
      5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:    

ՆԱԽԱՐԱՐ          				      Ա. ՀԱՐՈՒԹՅՈՒՆՅԱՆ
[bookmark: _GoBack]				   



                                              ՀՀ կրթության, գիտության, մշակույթի և սպորտի նախարարի
«        »    «       »   2019թ.
                                                                                                                      N     հրամանի 

ԾՐԱԳԻՐ
«ԵՐԵՎԱՆ ՋԱԶ ՖԵՍՏ» ԱՄԵՆԱՄՅԱ ՄԻՋԱԶԳԱՅԻՆ ՋԱԶ ՓԱՌԱՏՈՆԻ ՇՐՋԱՆԱԿՆԵՐՈՒՄ ԿԱՅԱՑԱԾ ՀԱՄԵՐԳՆԵՐԻ  

	1
	Կազմակերպության անվանում
	«Հայաստանի ազգային ֆիլհարմոնիկ նվագախումբ» ՊՈԱԿ

	2
	Կազմակերպության գտնվելու վայր
	Երևան, Մաշտոցի պող., 46 շենք

	3
	Ծրագրի անվանում
	«Երևանյան Ջազ Ֆեստ» ամենամյա միջազգային փառատոն

	3.1
	Բովանդակություն 
	Երևան Ջազ Ֆեստ փառատոնի շրջանակներում hոկտեմբերի 28-ին, Արամ Խաչատրյան համերգասրահում, կայացավ ինքնատիպ համերգային երեկո շվեդ աշխարհահռչակ բասիստ  Լարս Դանիելսոնի և Հայաստանի պետական սիմֆոնիկ նվագախմբի (գեղարվեստական ղեկավար և գլխավոր դիրիժոր Սերգեյ Սմբատյան) մասնակցությամբ,  իսկ հոկտեմբերի 30-ին համերգով հանդես եկավ  Հայաստանի պետական ջազ նվագախումբը        (գեղարվեստական ղեկավար և դիրիժոր Արմեն Հյուսնունց)

	3.2
	Նպատակ 
	Համերգների իրականացման նպատակը հայ ունկնդրին արդի կատարողական արվեստի բարձրակարգ նմուշների ներկայացումն է, ջազ երաժշտարվեստի հանրահռչակումը, ջազ երաժշտարվեստի կատարողական դպրոցի վերջին ձեռքբերումների հետ հայ երաժշտասերներին ծանոթացումը:

	3.3
	Անցկացման ժամկետ
	28.10.2019 թ.
30.10.2019 թ.

	3.4
	Անցկացման վայր
	«Արամ Խաչատրյան» համերգասրահ

	3.5
	Ակնկալվող արդյունքներ 
	Ակնկալվում է, որ համերգի իրականացման արդյունքում կամրապնդվի Հայաստանի դիրքը տարածաշրջանում՝ որպես մշակութային երկիր, Քանի որ այս տարիների ընթացքում փառատոնի համերգների շուրջ ստեղծվել է ունկնդրի խավ, որը, երիտասարդների մի մեծ բանակի հետ միասին, կրթվում և զարգանում է բարձրորակ երաժիշտների հետ կենդանի շփման արդյունքում, ակնկալվում է, որ համերգը նոր խթան կհանդիսանա նաև Հայաստանում մշակութային տուրիզմի զարգացմանը:

	3.6
	Ոչ ֆինանսական ցուցանիշներ
	2000 հազար ունկնդիր

